
Osasun kontseilariak aurkeztu du Nafarroako Gobernuak 2007ko San Fermin Jaietarako prestatutako dispositiboa
Astelehena, 2007ko uztailaren 4a Osasun kontseilariak, María Kutz Peironcely, gaur goizean aurkeztu du Osasun Departamentuak San Fermin jaietarako prestatutako osasun dispositiboa. Aurten ere, osasun larrialdietarako erreferentziazko zentroa General Solchaga Anbulatorio  izango da (San Fermín kalea 29). Bertako Larrialdietarako Zerbitzua jaietarako indartuko da, eta etenik gabe zabalik izango da ostiraleko 8etatik, uztailak 6, igandeko 8etara arte, uztailak 15. 
 
Osasun Departamentuak hiritar guztiei gomendatu die General Solchaga anbulatorio horretara zuzentzea, hiriko erdigunean, larrialdietako osasun zerbitzua behar dutenean. 

Osagarri moduan, “San Fermín” Osasun Zentroa zabalik izango da jaietako berezko patologietarako. Váquez de Mella eskolan kokatuta dago (Olite kalea 3), General Solchaga anbulatoriotik gertu. Zentro hori, Iruñeko Udalak antolatuta eta Gurutze Gorriak eta Nafarroako Osasun Zerbitzuak-Osasunbidea lagunduta, 5 medikuez, 3 erizainez, sorosle boluntarioez eta anbulantzietako laguntza teknikoez (OLT) antolatuta izango da.  

 Nolanahi ere, Osasun Departamentuak eskatu die, bai Iruñeko eta bere eskualdeko bizilagunei eta bai etorriko diren bisitariei, eskatu die, jaietako egunetan, ahal den neurrian, ez joateko Nafarroako Ospitaleko eta Virgen del Camino Ospitaleko larrialdi zerbitzuetara, izan ere, bertako jarduera, larrialdietako kasuetarako murgildu behar da. Luxazioak, ebakiak, kontusio txikiak eta bestelako ezbehar txikiek larrialdietako osasun laguntza benetan behar dutenak eraginkortasunez laguntzea oztopatu dezakete. 

Iruñeko eta bere eskualdeko ohiko osasun garraioko sarea (ZIU anbulantziez, SAMU 3 anbulantziez eta helikoptero medikalizatu batez osatuta) jaietarako indartuko da, 3 SAMU anbulantzia medikalizatuarekin, ZIU mugikor 1 eta laguntzazko lau ibilgailuekin. 
Laguntza Txupinazoan 

Uztailaren 6an, Txupinazoa dela eta, lehen laguntzako bi postu izango dira, Jacoba Igarobidean eta Udaletxeko atzeko aldean kokatuta. Postu horietan, Gurutze Gorria, DYA eta Iruñeko Udalaren laguntzarekin instalatuta, kolpeak eta kontusioak, kristalek eragindako ebakiak eta jaien hasierako ekitaldian biltzen den jendetzak eragindako bestelako patologia txikiak direla eta beharrezko osasun laguntza eskainiko da.  

Txupinazoko dispositiboa hau 5 medikuez, 3 erizainez, sorosleen taldeez, SAMU 5 anbulantzia medikalizatuez eta laguntzazko 2 ibilgailuez osatuta egongo da. 
Dispositibo berezia entzierroetarako

Entzierroko zaurituak laguntzeko dispositibo berezia hesiko oinarriko laguntzako 26 gunez osatuko da. Horietatik 12 finko izango dira eta 14, berriz, mugikor. Entzierroak 848,6 metroko ibilbidea izango du. Laguntzazko dispositibo guztia Nafarroako 112-SOS Zentrotik koordinatuko da, Nafarroako Jauregitik. 

Entzierroko laguntzazko postu finkoak honako lekuetan kokatuko dira: Santo Domingo Aldapako hasiera, Hezkuntza Departamentuko egoitza, Mercado Kalea, San Saturninoko Eskailerak, Udaletxea, Mercaderes-Estafeta, Javier Jaitsiera, Espoz Zeharbidea eta Mina, Tejería kalea, Labrit Jaitsiera eta Cortes de Navarra kalea.

Postu mugikorrak honako lekuetan kokatuko dira: Corralillos, Nueva-Mayor kalea, Chapitela kalea, Javier Jaitsiera, Duque de Ahumada kalea, Cortes de Navarra kalea, Amaya kalea, Hemingway pasabidea eta zezen-plaza.


Laguntza dispositibo hau 12 medikuez, 12 erizainez, anbulantziazko 21 laguntzaile teknikariez eta sorosle boluntarioen hornidura handiez osatuta izango da. 

Honako hauek laguntza eskainiko dute ibilbidean: ibilgailuak, medikuak Gurutze Gorriko, DYA-ko laguntzako langileak, Su-hiltzaileak eta Nafarroako Osasun Zerbitzua-Osasunbidea.  
Horniketa horiek lurreko osasun laguntza eta egokitutako sektoretik helikoptero bidezko ospitalerako lekualdatzea garatuko du. Horretaz gain, SOS Nafarroa Koordinazio Zentroari informazioa emango diote, lagundutako pertsonen zauriei eta lesioei buruz. 

SOS Nafarroa 112 Koordinazio Zentroa osasun laguntza burutzeaz eta zaurituak osasun zentroetara deribatzeaz arduratuko da, helburu hirukoitz bati jarraiki: larrien dauden zauriak ospitalera iristen diren lehenengoak izatea; ospitale bakoitzera dagozkionak iristea euren ezaugarri teknikoen arabera, eta ospitaleen araberako zaurituak modu orekatuan banatzea.

Laguntza osasun zentroetan

Iruñeko eta bere eskualdeko hiritarren ohiko mediku  eta osasun laguntza normaltasunez garatuko da Iruña, Antsoain, Barañain, Berriozar, Burlata, Atarrabia eta Zizur Nagusiko osasun zentroetan. Horiek egunero irekiko dira urteko gainontzeko hilabeteen ohiko ordutegia, 8:00etatik 15:00etara, uztailaren 7a, larunbata eta uztailaren 8a, igandea, izan ezik. Egun horietan, zentroak itxita egongo dira. Ordutegi horretan behar daitezkeen ohiko osasun laguntzak hiritar bakoitzaren etxetik gertu dagoen osasun zentroan eskatu beharko dira, arretiko hitzorduaren edo larrialdiaren bidez, hala badagokio. 

Iruñeko eta bere eskualdeko osasun zentroak irekitzeko ordutegitik kanpo, larrialdiak ordutegi hauetan artatuko dira: 
· egunero, 15:00 eta 20:00 artean, Emitagaña eta Rochapea (biak Iruñean) eta Burlatako osasun zentroetako larrialdietako zerbitzuetan. Jaiegunetan, uztailaren 7 eta 8an, zentro horiek 8:00etatik 20:00etara irekita izango dira. 
· eguneko 24 ordutan, aurretik esan den bezala, General Solchaga Anbulatorioan, jaiegun guztietan.
(

